
Nd. 422. Frumvarp til laga [214. mál]
um breyting á lögum nr. 31 5. maí 1970,um dýralækna, sbr. lög nr. 38 24. mai 1972
og lög nr. 7431. mai 1976.

Fhn.: Halldór Blöndal, Árni Gunnarsson.

1. gr.
15. töluliður 2. gr. laganna orðist svo:
Vestur-Þíngeyjarþingsumdæmi: Bárðdælahreppur og þeir bæir vestan Fljóts-

heiðar, sem eru í Reykdælahreppi og Aðaldælahreppi norðan Hafralækjarskóla.



2. gr.
Á eftir 15. tölulið 2. gr. laganna komi nýr töluliður, en aðrir töluliðir breytist

samkvæmt þvi:
Austur-Þingeyjarþingsumdæmi: Suður-Þingeyjarsýsla austanverð. Húsavík og

Kelduneshreppur i Norður-Þingeyjarsýslu.

3. gr.
Lög þessi öðlast þegar gildi.

Gr e i na I' ger ð .

Í svo stóru dýralæknishéraði sem Þingeyjarþingsumdæmi er og þar sem fjar-
lægðir eru svo miklar er borin von að einn dýralæknir geti sinnt nema broti af þvi
sem gera skal. Það hefur líka sýnt sig að sögn héraðsdýralæknis Bárðar Guðmunds-
sonar, að þýðingarmikileftirlitsstörf, svo sem árleg kúa- og fjósaskoðun, hugsan-
legar fyrirbyggjandi aðgerðir gegn sjúkdómum, upplýsingaþjónusta og fræðsla hafa
að miklu leyti verið vanrækt vegna tímaskorts. Af þeim sökum telur hann heppilegt
að dýralæknisumdæminu verði skipt svo sem gert er ráð fyrir í frumvarpi þessu,
og gerir hann ráð fyrir að héraðsdýralæknarnir verði báðir búsettir á Húsavík,

Bárður Guðmundsson héraðsdýralæknir hefur gefið eftirfarandi upplýsingar
um dýralæknisumdæmið í Þingeyjarþingi :

"I. Stærð héraðsins: Afmarkast af Jökulsá á Fjöllum að austan, en Ljósavatns-
skarði að vestan.

Í því eru eftirtaldir hreppar auk Húsavíkur: Kelduneshreppur, Tjörnes-
hreppur, Reykjahreppur, Skútustaðahreppur, Reykjadalshreppur, Aðaldæla-
hreppur, Ljósavatnshreppur og Bárðdælahreppur.

II. Fjöldi búfjár (haust 1979):
Nautgripir samtals 3394, þar af 2014 mjólkurkýr.
Sauðfé samtals 44259.
Hross samtals 916.
Svin samtals 485.

III. Vegalengdir:
Héraðsdýralæknir situr nú á Húsavík, en þaðan eru um 100 km á þá bæi,

sem liggja lengst í burtu. Aðalpraksisinn er í um 20-40 km fjarlægð frá
Húsavik.

Til næsta dýralæknis, sem er á Akureyri, eru um 91 km á sumrin, en um
110 km á veturna (um Dalsmynni). Næsti dýralæknir austan við Húsavík situr
á Þórshöfn. Ekkert raunhæft samstarf getur verið með þessum dýralæknum,
ekki er hægt að skiptast á um helgarvaktir eða leysa hver annan af i sumar-
leyfum sökum fjarlægðar.

IV. Starfsskyldur héraðsdýralæknisins:
Til þess að í ljós komi hver þörfin er fyrir dýralækna í héraðinu tel ég

rétt að fram komi hvers er krafist af héraðsdýralækninum.
1. Vaktskylda allan sólarhringinn árið um kring.
2. Fylgjast með útbreiðslu sjúkdóma í búfé, lækna búfé og gera fyrirbyggjandi

aðgerðir til varnar útbreiðslu búfjársjúkdóma.
3. Sinna almennum sjúkravitjunum og hafa viðtalstíma.



4. Eftirlitsstörf:
a. Eftirlit með allri mjólkurframleiðslu í héraðinu þannig að skoða skal

öll fjós og útbúnað, gera um þau skýrslur og gera tillögur um úrbætur
árlega. Fylgjast skal einnig með að úrbætur séu gerðar. Skoða allar
mjólkurkýr í héraðinu árlega í því augnamiði að finna og meðhöndla
júgurbólgu.

b. Eftirlit með mjólkurflutningum og vinnslu mjólkur i mjólkurbúinu.
e, Eftirlit með slátrun og meðferð sláturafurða. Hér er eitt stórt sláturhús,

að haustinu er hér slátrað um 40-50 þús. fjár. Einnig er slátrað um 1500
nautgripum og um 500-600 svínum árlega. Í aðalsláturtíð á haustin
hefur dýralæknirinn eftirlit með öllu, sem fram fer i sláturhúsinu,og
getur því ekki sinnt nema brýnustu útköll um á meðan.

Kjötiðja er starfrækt í sláturhúsinu allt árið og skal héraðsdýra-
læknirinn hafa eftirlit með þeirri starfsemi sem þar fer fram.

d. Eftirlit með klakstöðvum fyrir lax. Þær eru tvær i þessu héraði og skal
héraðsdýralæknirinn hafa eftirlit með sótthreinsun á hrognum og hafa
almennt eftirlit þar.

5. Útvegun lyfja og upplýsingaþjónusta.
6. Skýrslugerðir."


